
ԱՄՓՈՓԱԹԵՐԹ
«ՀԱՐԿՄԱՆ ՆՊԱՏԱԿՈՎ ՀԱՄԱԽԱՌՆ ԵԿԱՄՏԻՑ ՆՎԱԶԵՑՎՈՂ ԳՈՒՅՔԻ ՓԱՍՏԱՑԻ ԱՅԼ ԿՈՐՈՒՍՏՆԵՐԻ ՉԱՓԵՐԸ ՍԱՀՄԱՆԵԼՈՒ ԿԱՐԳԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	հ/հ
	Առարկության, առաջարկության հեղինակը, գրության ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4
	5

	1.
	ՀՀ առողջապահության նախարարություն
30.05.2012թ.   5905-12  (30.05.2012թ., ՀՔ/06.1/5351-12) 
	Առարկություններ և առաջարկություններ չկան: Միաժամանակ, ներկայացված նախագծի ընդունումը դրական ազդեցություն կունենա բնակչությանը որակյալ դեղերով ապահովման, ինչպես նաև դրա նկատմամբ պետական վերահսկողության արդյունավետության վրա
	________
	

	2.
	ՀՀ աշխատանքի և սոցիալական հարցերի նախարարություն 31.05.2012թ. 

5989-12,               (30.05.2012թ. 
47-12)
	Առարկություններ և առաջարկություններ չկան
	________
	

	3.
	ՀՀ բնապահպանության նախարարություն 01.06.2012թ.    6073-12 (01.06.2012թ. 1/01.2/10830-12)
	Առարկություններ և առաջարկություններ չկան
	________
	

	4.
	ՀՀ էկոնոմիկայի նախարարություն 19.06.2012թ.    6773-12    (19.06.2012թ. 01/10.2.2/3039-12)
	Առարկություններ և առաջարկություններ չկան
	________
	

	5. 
	ՀՀ ֆինանսների նախարարություն   30.07.2012թ.    8446-12    (30.07.2012թ.    1/6.2-1/9946-12)
	Հնարավոր տարընթերցումներից ու երկիմաստ մեկնաբանություններից խուսափելու համար, որպես ընդհանուր նկատառում, առաջարկում ենք նախագծով հաստատվող կարգում  «փաստացի այլ կորուստներ» և «այլ կորուստներ» հասկացությունները միասնականացնել և կարգի բոլոր կետերում կիրառել «փաստացի այլ կորուստներ» արտահայտությունը
	Ընդունվել է
	Կարգի բոլոր կետերում «այլ կորուստներ» բառերը փոխարինվել են «փաստացի այլ կորուստներ» բառերով

	
	
	Նախագծով հաստատվող կարգի 4-րդ կետով առաջարկում ենք նախատեսել, որ փաստացի այլ կորուստները վերաբերում են նաև հիմնական միջոցներին, բացառությամբ անշարժ գույքի
	Ընդունվել է
	Կարգի 4-րդ կետը խմբագրվել է` փաստացի այլ կորուստները վերաբերում են նաև հիմնական միջոցներին, բացառությամբ անշարժ գույքի

	
	
	Նախագծով հաստատվող կարգի 6-րդ կետի համաձայն, հարկվող շահույթը որոշելիս համախառն եկամուտը նվազեցվում է նյութածախսի կորուստների և նույն կարգի 5-րդ կետում նշված փաստացի այլ կորուստների չափով, բայց ոչ ավելի, քան համախառն եկամտի 1 տոկոսը: Արդյունքում ստացվում է, որ կարգով նյութածախսի կորուստների մասով սահմանվում է հարկման նպատակով համախառն եկամտից նվազեցման թույլատրելի նորմա, այն դեպքում, երբ կարգի 3-րդ կետի համաձայն, կարգի դրույթները չեն վերաբերում նյութածախսի կորուստներին:

Վերոնշյալի կապակցությամբ հայտնում ենք, որ անհրաժեշտ է նախագծով հաստատվող կարգի`

1) 3-րդ կետում «(այսուհետ նյութածախսի կորուստներ)» բառերից հետո լրացնել «, բացառությամբ սույն կետի 1-ին ենթակետի» բառերը,

2) 6-րդ կետում «նյութածախսի կորուստների և սույն կարգի 5-րդ կետում նշված փաստացի այլ կորուստների չափով» բառերը փոխարինել «սույն կարգի 3-րդ կետի 1-ին ենթակետով և 5-րդ կետով նշված փաստացի այլ կորուստների չափով» բառերով:
Միաժամանակ առաջարկում ենք նախագծով հաստատվող կարգի 6-րդ կետում հստակեցնել, որ թույլատրելի նորման հաշվարկվում է տարեկան կտրվածքով:
	Ընդունվել է
	Կարգի 3-րդ կետում կատարվել է համապատաս-խան լրացումը, իսկ 6-րդ կետում` փոփոխությունը և լրացվել է, որ թույլատրելի նորման հաշվարկվում է տարեկան կտրվածքով:

	
	
	Առաջարկում ենք նախագծով հաստատվող կարգի 7-րդ կետում հստակեցնել, որ նյութական արժեքների պակասուրդը նյութական արժեքների կոնկրետ տեսակների համար (հումք, նյութեր, կիսապատրաստուկներ, պատրաստի արտադրանք, ապրանքներ և այլն) որոշվում է առանձին-առանձին:
	Ընդունվել է
	Կարգի 7-րդ կետում լրացվել է, որ նյութական արժեքների պակասորդը նյութական արժեքների կոնկրետ տեսակների համար որոշվում է առանձին-առանձին:



	
	
	Առաջարկում ենք նախագծով հաստատվող կարգի 8-րդ կետում երկրորդական հումքի մեկնաբանությունները կատարել հայալեզու տերմիններով:
	Ընդունվել է
	Կարգի 8-րդ կետը խմբագրվել է`  «մետալոլոմ» բառը փոխարինվել է «մետաղի ջարդոն» բառով

	
	
	Միաժամանակ առաջարկում ենք, նախագծով հաստատվող կարգում նախատեսել, որ նշյալ կարգին համապատասխան, որպես երկրորդական հումք, մասնագիտացված կազմակերպություններին, անհատ ձեռնարկատերերին կամ պետական մարմիններին հանձնվող նյութական արժեքները չեն դիտարկվում որպես առաքվող կամ տեղափոխվող ապրանքներ:
	Ընդունվել է
	Կարգի 8-րդ կետում լրացվել է, որ մասնագիտացված  անձանց հանձնվող նյութա-կան արժեքները չեն դիտարկ-վում որպես առաքվող կամ տեղափոխվող ապրանքներ:



	
	
	Նախագծի ընդունման հիմնավորման համաձայն, ներկայումս փաստացի այլ կորուստների գծով հարկման նպատակով համախառն եկամտից նվազեցումներ կատարվում, քանի որ փաստացի այլ կորուստների համար նորմաներ սահմանված չեն: Այդ կապակցությամբ հայտնում ենք, որ «Շահութահարկի մասին» ՀՀ օրենքի 21-րդ հոդվածի 2-րդ մասը հարկ վճարողներին հնարավորություն է ընձեռում որոշակի նախապայմանների առկայությամբ հարկման նպատակով համախառն եկամտից փաստացի այլ կորուստների ձևով նվազեցումներ կատարելու անգամ այն դեպքում, երբ փաստացի այլ կորուստների մասով նորմաներ սահմանված չեն: Հաշվի առնելով վերոնշյալը` առաջարկում ենք վերախմբագրել հիմնավորման 3-րդ կետը:
	Ընդունվել է
	Հիմնավորման 3-րդ կետում լրացվել է, որ նշվածը չի վերաբերում «Շահութահարկի մասին» ՀՀ օրենքի 21-րդ հոդվածի 2-րդ մասում նշված դեպքերին:



	6.
	ՀՀ արդարադատության նախարարություն

05.09.2012թ.  

9941-12

(05.09.2012թ., 01/550012)
	Որոշման նախագիծը համապատասխանում է Հայաստանի Հանրապետության Սահմանադրությանը:
	________
	

	
	
	Նախագիծը համապատասխանում է հավասար և ավելի բարձր իրավաբանական ուժ ունեցող այլ ակտերի դրույթներին:
	________
	

	
	
	Նախագծում իրավական այլ ակտերի նորմերի անհարկի կրկնություններ առկա չեն:
	________
	

	
	
	Նախագծում անհրաժեշտ բոլոր հարցերը կարգավորված են:
	________
	

	
	
	Նախագիծն իր մեջ ՀՀ կառավարության 22.10.2009թ. «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» N 1205-Ն որոշմամբ հաստատված կարգի 89-րդ ենթակետով նախատեսված որևէ հակակոռուպցիոն գործոն չի պարունակում:
	________
	

	
	
	Օրենսդրական տեխնիկայի կանոնները մասամբ պահպանված չեն: Այսպես`
1) նկատի ունենալով որոշման նախագծի նորմատիվ բնույթը` նախագծում անհրաժեշտ է նշել «Ն» տառը` հիմք ընդունելով «Իրավական ակտերի մասին» ՀՀ օրենքի 38-րդ հոդվածի 3-րդ մասի պահանջները.

2) նախագծի նախաբանում « 1-ին կետին » բառերն անհրաժեշտ է փոխարինել «1-ին մասին» բառերով` նկատի ունենալով «Իրավական ակտերի մասին» ՀՀ օրենքի 41-րդ հոդվածի պահանջները: Նույն դիտողությունը վերաբերում է նաև նախագծի 1-ին կետով հաստատվող կարգի 2-րդ կետին.

3) նախագծով հաստատվող կարգի 1-ին կետում «սահմանվում է» բառերն անհրաժեշտ է փոխարինել «կարգավորվում են» բառերով, իսկ «չափերը» բառն անհրաժեշտ է փոխարինել «չափերի հետ կապված հարաբերությունները» բառերով` համաձայն «Իրավական ակտերի մասին» ՀՀ օրենքի14-րդ հոդվածի 3-րդ մասի պահանջների 
	Ընդունվել է
	Որոշման նախագիծը համապատասխանեցվել է օրենսդրական տեխնիկայի կանոններին

